
Samantekt 
 

Í skýrslunni er lýst viðhorfum foreldra barna sem voru í daggæslu hjá dagforeldrum í Reykjavík veturinn 
2019-2020.  Könnun þessi var sú áttunda í röðinni af reglulegum könnunum til foreldra barna í 
daggæslu en þær hafa verið lagðar fyrir annað hvert frá árinu 2006. Markmið þeirra er að fylgjast með 
gæðum þjónustunnar.  

Samtals höfðu um 62% barna svarenda verið í daggæslunni í 9 mánuði eða skemur þegar könnunin var 
lögð fyrir en um 38% barna verið í 10 mánuði eða lengur. Um helmingur foreldra sem svöruðu 
könnuninni árið 2020 nýttu daggæslu þar sem tveir dagforeldrar störfuðu saman. 

Helst var sótt í daggæslu í Laugardal og Árbæ/Norðlingaholt úr öðrum borgarhlutum og mest var um 
að foreldrar sem bjuggu í Háaleiti/Bústöðum, Vesturbæ og Grafarholti/Úlfársdal sæktu daggæslu út 
fyrir sinn borgarhluta. Rúmlega helmingur þeirra sem bjuggu í öðrum borgarhluta en þar sem 
daggæslan var staðsett, sögðust heldur kjósa daggæslu í sínum borgarhluta. Það er minna hlutfall en 
árið 2018 en þá voru það um tveir þriðju svarenda. 

Um 55% foreldra hófu leit að dagforeldri fyrir 4 mánaða aldur barnsins. Flest börnin hófu vistun hjá 
dagforeldri þegar þau voru 10-12 mánaða eða um 47%. Miðað við könnunina 2018 byrjuðu hlutfallslega 
færri börn eldri en 12 mánaða í daggæslu og hlutfallslega fleiri börn á aldrinum 7-9 mánaða árið 2020, 
sem gæti gefið til kynna að auðveldara var að fá daggæslu árið 2020 en árið 2018. Um 66% foreldra 
voru ósammála því að þeir hefðu úr mörgum dagforeldrum að velja. 

Sem áður voru langflestir foreldrar eða 87%, ánægðir með þjónustu dagforeldra, líkt og í könnuninni 
2018. Á bilinu 66-87% foreldra voru ánægðir með ýmsa hagnýta þjónustu og skipulag hjá dagforeldrum 
eins og fæði/mat, aðstöðu inni og dagskipulag. Minni ánægja var með kostnað við gæsluna og aðeins 
36% foreldra sögðust ánægðir með kostnaðinn. Á bilinu 74-93% foreldra voru sammála jákvæðum 
staðhæfingum um félagslega þætti daggæslunnar eins og að barnið væri glatt og liði vel í daggæslunni, 
vel væri staðið að aðlögun og að viðmót dagforeldra í samskiptum væri gott.  

Ef hvort tveggja væri í boði, vistun hjá dagforeldri og í leikskóla, sögðust um 66% foreldra frekar kjósa  
vistun í leikskóla fyrir barn sitt. Af þeim sem merktu við vistun hjá dagforeldri töluðu flestir um að vistun 
hjá dagforeldrum henti betur ungum börnum því umhverfið væri persónulegra og rólegra. Þá væri það 
kostur að börnin væru færri saman hjá dagforeldrum. Hér var einnig komið inn á gott traust foreldra 
til dagforeldris sem þau voru með barn í vistun hjá. 

Af þeim sem merktu við vistun í leikskóla talaði rúmlega þriðjungur hópsins um að kostnaður við vistun 
í leikskóla væri lægri en vistun hjá dagforeldrum, um fjórðungur að faglegt starf væri meira á leikskólum 
en hjá dagforeldrum og álíka margir að fleiri en einn ummönnunaraðili væri til staðar í leikskólunum 
sem væri m.a. mikilvægt vegna öryggis barnanna og gagnvart því að vistun falli niður dagsdaglega. 

Í opnum spurningum kom helst fram óvissa með að fá pláss fyrir börn sín hjá dagforeldrum, hvað erfitt 
væri að nálgast upplýsingar um dagforeldra, að eftirlit með dagforeldrum þyrfti að vera meira og að 
niðurgreiðsla frá borginni væri of lág sem gerði dagvistun hjá dagforeldrum miklu kostnaðarsamari en 
vistun í leikskóla. En einnig notuðu svarendur hér spurninguna til að hrósa dagforeldrum fyrir störf sín. 

Framkvæmd 
 

Í maí og júní 2020 var framkvæmd viðhorfskönnun meðal foreldra barna sem nýttu sér þjónustu 
dagforeldra í Reykjavík. Þetta var í áttunda sinn sem viðhorfskönnun var gerð meðal foreldra yngstu 
barnanna en sú fyrsta var gerð árið 2006.  

Markmið könnunarinnar er að kanna viðhorf foreldra til þjónustu dagforeldra og þjónustu 
Reykjavíkurborgar við þennan málaflokk. Sendar voru út 487 beiðnir um þátttöku á netföng foreldra 
sem voru með barn sitt hjá dagforeldri veturinn 2019-2020. Svarhlutfall í könnuninni var 70% eins og 
sést í töflu 1. 

Tafla 1. 
Svarhlutfall 
 

Sent Svör Svarhlutfall 
487 339 70% 

Niðurstöður 

Svarendur 
Eins og áður sagði tóku alls 339 foreldrar þátt í könnuninni. Mun færri feður en mæður svöruðu 
könnuninni eins og tafla 2 sýnir.  

Tafla 2 
Svarendur1 

Dálkur1 Fjöldi Hlutfall 
Móðir 222 66% 
Faðir 91 27% 
Bæði 25 7% 
Alls 338 100% 

 
Stærstur hluti barnanna sem um ræðir eru fædd árið 2018 eins og sjá má í töflu 3.  

Tafla 3 
Fæðingarár barna hjá dagforeldrum2 

Fæðingarár Fjöldi Hlutfall  
2020 1 0,3% 
2019 87 28% 
2018 221 70% 
2017 2 0,6% 
2016 2 0,6% 
2015 2 0,6 
2014 1 0,3 

Alls 316 100% 

                                                           
1 Í einu tilviki kom ekki fram hver svaraði könnuninni. 
2 Í 23 tilvikum kom ekki fram hvert fæðingarár barns væri. 

Samtals höfðu um 62% barna svarenda verið í daggæslunni í 9 mánuði eða skemur þegar könnunin var 
lögð fyrir en um 38% barna verið í 10 mánuði eða lengur. Árið 2018 var hlutfall barna sem höfðu verið 
10 mánuði eða lengur í daggæslu 35%. Hversu lengi börn höfðu verið í daggæslunni þegar könnunin 
fór fram, má sjá í töflu 4.  
 
Tafla 4. 
Hvað hefur barnið verið lengi hjá því dagforeldri sem það er hjá núna (eða var í vetur ef barnið er 
hætt?)3 

Dálkur1 Fjöldi Hlutfall  
1-2 mánuði 8 2% 
3-6 mánuði 69 21% 
7-9 mánuði 128 39% 
10-12 mánuði 102 31% 
13 mánuði eða lengur 22 7% 
Alls 329 100% 

 

Í töflu 5 má sjá að rúmlega helmingur foreldra sem svöruðu könnuninni nýtti daggæslu þar sem tveir 
dagforeldrar störfuðu saman. Nokkrir foreldrar merktu við svarmöguleikann annað, t.d. þar sem þrír 
dagforeldrar störfuðu saman með daggæslu4.  

Tafla 5. 
Fjöldi dagforeldra í daggæslunni.5 

Dálkur1 Fjöldi Hlutfall (%) 
Eitt dagforeldri 154 46% 
Tveir dagforeldrar 172 52% 
Annað 6 2% 
Alls 332 100% 

 

Flestir foreldranna í könnuninni bjuggu í Háaleiti/Bústöðum og næstflestir í Breiðholti eins og sjá má í 
töflu 6. Staðsetning daggæslunnar sem foreldrar nýttu var oftast í Breiðholti og þar á eftir komu 
Laugardalur og Árbær. Í töflunni sést að helst var sótt í daggæslu í Laugardal og Árbæ/Norðlingaholt af 
foreldrum úr öðrum borgarhlutum og mest um að foreldrar sem bjuggu í Vesturbæ, Háaleiti/Bústöðum 
og Grafaholti/Úlfarsársdal sæktu daggæslu út fyrir sitt hverfi.   

 

 

 

 

 

 

                                                           
3 Í tíu tilvikum kom ekki fram hversu lengi barnið hafði verið hjá viðkomandi dagforeldri.  
4 Á sumum stöðum starfa þrír dagforeldrar í hlutastarfi að gæslu 10 barna. 
5 Í sjö tilvikum kom ekki fram hversu margir dagforeldrarnir í viðkomandi daggæslu. 

Tafla 6. 
Búseta foreldra og staðsetning daggæslu6. 

BorgarhlutiBorgahluti Búseta foreldra 
Staðsetning 

daggæslu 
Háaleiti/Bústaðir 17% 11% 
Breiðholt 15% 19% 
Laugardalur 13% 18% 
Vesturbær 12% 6% 
Grafarvogur 11% 12% 
Árbær/Norðlingaholt 10% 15% 
Grafarholt/Úlfarsárdalur 8% 2% 
Hlíðar/Holt/Norðurmýri 7% 6% 
Miðborg 5% 8% 
Utan Reykjavíkur 4% 4% 

 

Þeir sem voru með barn sitt í daggæslu í öðrum borgarhluta en þeim sem þeir bjuggu í þegar könnunin 
var lögð fyrir, voru spurðir hvort þeir hefðu kosið að fá daggæslu í þeim borgarhluta sem þeir bjuggu í. 
Um 58% svöruðu spurningunni  játandi árið 2020 eins og sést á mynd 1.  

Mynd 1. 
Ef daggæslan er ekki í þínum borgarhluta: Hefðir þú frekar kosið dagforeldri í þeim borgarhluta sem 
þú býrð í? 

 

Á mynd 2 má sjá sömu spurningu og á mynd 1 nema hér eru svör foreldra sýnd eftir því í hvaða 
borgarhluta þeir búa. Af þeim foreldrum sem ekki höfðu barn sitt í daggæslu í þeim borgarhluta sem 
þeir bjuggu í, eru foreldrar búsettir í Vesturbæ sá hópur þar sem stærsta hlutfall þeirra vildi að barnið 
væri í daggæslu í þeim borgarhluta sem það bjó í. Svipaða sögu var að segja af foreldrum úr 

                                                           
6 Nánari útlistun á búsetu foreldra og staðsetningu daggæslu má sjá í töflu 8 í viðauka. 

Breiðholti, Háaleiti/Bústöðum, Grafarvogi og Grafarholti/Úlfársdal. Í Árbæ/Norðlingaholti voru 
hlutfallslega mikið færri sem svöruðu spurningunni játandi. 

Mynd 2. 
Ef daggæslan er ekki í þínum borgarhluta: Hefðir þú frekar kosið dagforeldri í þeim borgarhluta sem 
þú býrð í? (eftir búsetu foreldra)7 
 
 
 
 
 
 
 
 
 

 

 

Val á dagforeldri 
 

 

Misjafnt er hvenær foreldrar hófu leit að dagforeldri, eins og mynd 3 sýnir. Í rúmum helmingi tilvika 
voru börnin á aldrinum 4 mánaða eða yngri eða 55%. Hlutfall foreldra sem byrjuðu að leita að 
dagforeldri fyrir 4 mánaða aldur barnsins, hefur farið hækkandi á milli kannanna en var 5 
prósentustigum lægra árið 2020 en árið 2018.  

 
 
 
 
 
 
 
 
 
 
 
 
 
 
 
 

                                                           
7 Á enda súlnanna má sjá fjölda svara fyrir hvern borgarhluta.  

Mynd 3 
Aldur barns þegar leit að daggæslu hófst. 

 

Tæpur helmingur barnanna hóf vistun hjá dagforeldri þegar þau voru 10-12 mánaða eins og sést á 
mynd 4. Hlutfallslega færri börn byrjuðu eldri en 12 mánaða og hlutfallslega fleiri börn byrjuðu yngri 
en 9 mánaða árið 2020 en árið 2018 og eru hlutfallin árið 2020 svipuð og árin þar á undan. 

Mynd 4 
Aldur barns við upphaf vistunar 

 

Þegar foreldrar voru spurðir hvar þeir fengu upplýsingar um það dagforeldri sem barnið dvaldi hjá 
þegar könnunin var lögð fyrir, var áberandi oftast nefnt að foreldrarnir hefðu heyrt af viðkomandi 
dagforeldri hjá vinum, kunningja eða fjölskyldunni eins og sést á mynd 5. Sá vettvangur upplýsinga sem 
svarendur nefndu næst oftast var heimasíða skóla- og frístundasviðs. Af þeim 14% foreldra sem merktu 
við annað voru flestir sem nefndu Facebook-síður dagforeldra. 

Mynd 5 
Hvar fékkst þú upplýsingar um dagforeldrið sem barnið dvelur hjá núna8 

 

Í töflu 7 sjást niðurstöður vegna nokkurra staðhæfinga um upphaf vistunar. Langflestir foreldrar 
skrifuðu undir dvalarsamning hjá dagforeldrinu og 71% fengu afrit af dvalarsamningi sem er lækkun úr 
79% frá árinu 2018 og úr 87% frá árinu 2016. Það skal þó tekið fram að stórt hlutfall foreldra sagðist 
ekki vita eða muna hvort þeir fengu afrit. Um helmingur talaði við eða heimsótti fleira en eitt 
dagforeldri áður en það valdi  og svipað hlutfall athugaði hvort dagforeldrið væri með gilt starfsleyfi. 
Um þriðjungur kynnti sér reglugerð um daggæslu í heimahúsi.  

Tafla 7 
Hvað af eftirfarandi á við um þig (staðhæfingar um upphaf vistunar)? 

 Já Nei 
Veit ekki/ 
man ekki 

Ég talaði við eða heimsótti fleiri en eitt dagforeldri áður en ég valdi 51% 48% 1% 
Ég athugaði hvort dagforeldrið væri með gilt starfsleyfi 55% 40% 6% 
Ég skrifaði undir dvalarsamning 82% 7% 11% 
Ég fékk afrit af dvalarsamningi 71% 14% 15% 
Upplýsingar gefnar um greiðslur vegna veikinda/frídaga dagforeldris 65% 22% 13% 
Niðurgreiðslur Reykjavíkurborgar kynntar 73% 16% 11% 
Ég kynnti mér reglugerð um daggæslu í heimahúsi 32% 54% 14% 

 

Meirihluti foreldra eða 66% var ósammála þeirri fullyrðingu að þeir hefðu haft úr mörgum 
dagforeldrum að velja og aðeins 14% voru sammála fullyrðingunni eins og sést á mynd 6. Árið 2020 var 
þó hærra hlutfall foreldra sem fannst þeim hafa haft úr mörgum dagforeldrum að velja en árið 2018 
en þá voru 7% sammála því og 77% ósammála. Á mynd 6 sést einnig að rúmur þriðjungur var sammála 
því að þeir hefðu þurft á meiri aðstoð/ráðgjöf að halda við val á dagforeldri en raunin var. 

                                                           
8 Merkja mátti við allt sem við átti og því er samanlagt hlutfall hærra en 100%. 

Mynd 6 
Val á daggæslu 

 
 

Ef hvort tveggja væri í boði, vistun hjá dagforeldri og í leikskóla, sögðust um 66% foreldra frekar kjósa  
vistun í leikskóla fyrir barn sitt eins og sést á mynd 7. Niðurstöðurnar sem sjást á mynd 7 svipar til 
niðurstaðnanna árið 2018, en þá sögðust 69% heldur kjósa vistun í leikskóla. 

Mynd 7 
Hvort myndir þú velja vistun hjá dagforeldri eða í leikskóla, ef hvort tveggja væri í boði? 

 

Foreldrar voru í kjölfarið beðnir um að svara opinni spurningu um hvað myndi ráða mestu um val þeirra 
um vistun hjá dagforeldri eða leikskóla. Af þeim sem merktu við vistun hjá dagforeldri svöruðu 27 
spurningunni. Flestir töluðu um að vistun hjá dagforeldrum henti betur ungum börnum því umhverfið 
væri persónulegra og rólegra. Þá væri það kostur að börnin séu færri saman hjá dagforeldrum. Hér var 
einnig komið inn á gott traust foreldra til dagforeldris sem þau voru með barn í vistun hjá. 

Af þeim sem merktu við vistun hjá dagforeldrum ef tveir vinna saman svöruðu 16 opinni spurningu. 
Þessi hópur hafði að mörgu leyti frammi sömu rök og þeir sem merktu við vistun hjá dagforeldri. Hér 
var mesta áherslan á gott traust foreldra til dagforeldra sem þau voru með barn í vistun hjá.  

Af þeim sem merktu við vistun í leikskóla svöruðu 98 opnu spurningunni. Rúmlega þriðjungur hópsins  
talaði um að kostnaður við vistun í leikskóla væri lægri en vistun hjá dagforeldrum. Þá sagði um 
fjórðungur að faglegt starf væri meira á leikskólum en hjá dagforeldrum og álíka margir að fleiri en einn 
ummönnunaraðili væri til staðar í leikskólunum sem sé m.a. mikilvægt vegna öryggis barnanna og 
gagnvart því að vistun falli niður dagsdaglega. 

Viðhorf til fyrirkomulags á daggæslu yngstu barna 
Foreldrar voru spurðir út í á hvaða aldri börn ættu að hefja vistun í leikskóla. Niðurstöðurnar eru á 
mynd 8 og þar sést að aðeins 16% foreldra töldu að börn ættu að hefja leikskólavistun fyrir 12 mánaða 
aldur. Mjög stór hópur foreldra bættist við þennan fyrsta hóp þegar börnin eru komin á aldurinn 12-
18 mánaða og samanlagt er hópurinn þá orðinn 73%. Þegar um er að ræða börn á aldrinum 18 -24 
mánaða höfðu nánast allir svarendur bæst í hópinn. Eins og sjá má varð mikil breyting á viðhorfum 
foreldra hvað þetta varðar á milli áranna 2014 og 2016. Niðurstöðurnar úr könnuninni árið 2020 voru 
aftur á móti svipaðar og í síðustu tveimur könnunum. 

 
Mynd 8 
Á hvaða aldri ættu börn að hefja leikskólagöngu?9 10 

 

 

Áfram voru langflestir foreldrar jákvæðir gagnvart því að dagforeldrar störfuðu tveir og tveir saman 
eins og sést á mynd 9. Litlar breytingar voru á milli ára en jákvæðnin mældist samt mest árið 2020.  

 
 
 
 
 
 
 
 

                                                           
9 Á myndinni hlaðast prósentustigin upp eftir því sem börnin eru eldri. Fyrir árið 2020 leggjast þannig 16% foreldra 
sem finnst að börn eigi að hefja leikskólavistun þegar þau eru yngri en 12 mánaða, við 57% foreldra sem finnst 
að börn eigi að byrja leikskólavistun þegar þau eru 12-18 mánaða. Samtalan verður þá 73% og síðan koll af kolli. 
Til einföldunar eru á myndinni sýnd gildi áranna 2014 og 2020 en ekki áranna 2016 og 2018. 
10 Árið 2020 bættist við valmöguleikinn Á öðru aldursbili. Um 6% svarenda merkti við svarmöguleikan og í 
opnum svörum þessara svarenda og þar mátti sjá svör eins og 10-14 mánaða, 15-20 mánaða, 16-20 mánaða og 
þegar fæðingarorlofi lýkur. 

73%

93% 93% 94% 100%

8%

47%

86%

96%
100%

Yngri en 12
mánaða

12-18 mánaða 18-24 mánaða 24-30 mánaða 30-36 mánaða Á öðru aldursbili

Mynd 9 
Hvað finnst þér um að dagforeldrar vinni tveir saman við daggæslu? 

 

 

Ánægja með þjónustu dagforeldra 
Sem áður voru langflestir foreldrar ánægðir með þjónustu dagforeldra og litlar breytingar á milli ára 
eins og mynd 10 sýnir. Ánægjan var þó mest árið 2014.  

Mynd 10 
Hversu ánægð(ur) eða óánægð(ur) ertu almennt með þjónustu dagforeldrisins? 

 

 

Foreldrar voru fyrst og fremst ánægðir með ýmsa hagnýta þætti þjónustu og skipulags hjá 
dagforeldrum eins og sjá má á mynd 1111. Í flestum tilvikum var ánægjan meiri en árið 2018. Aðeins í 
spurningunum um vistunartíma og staðsetningu voru foreldrar óánægðari árið 2020 en 2018, en 
lækkunin er þó óveruleg. Á milli áranna 2014 og 2018 lækkaði ánægja með frídaga- og 
veikindafyrirkomulag dagforeldra úr 84% niður í 54% en hækkaði árið 2020 upp í 66%. Frá því 2018 
hefur ánægja með aðstöðu úti hækkað um 7 prósentustig og ánægja með dagskipulag um 5 
prósentustig. 

 
 

                                                           
11 Á myndinni eru svör þeirra sem merktu við á ekki við tekin út við útreikning á hlutföllum. 

Mynd 11 
Viðhorf til þjónustu og skipulags hjá dagforeldrum. 

 

Upplifun foreldra af ýmsum félagslegum þáttum daggæslunnar var almennt mjög jákvætt árið 2020 
eins og mynd 12 sýnir. Langflestir foreldrar voru sammála því að vel væri tekið á móti barninu og það 
kvatt í lok dagsins og að vel væri staðið að aðlögun, eða 93% í báðum tilvikum. Á bilinu 74-91% foreldra 
voru sammála öðrum fullyrðingum hér sem allar eru jákvæðar. Árið 2020 hefur hlutfall foreldra sem 
töldu að barnið þeirra væri glatt og líði vel í daggæslunni, lækkað úr 96% frá því árinu 2018 niður í 91%. 
Minnst ánægja var með upplýsingagjöf um daglegt starf en samt var einungis 15% hópsins ósammála 
þeirri fullyrðingu. Ekki voru miklar breytingar heilt yfir frá árinu 2018. 

Mynd 12 
Viðhorf til ýmissa þátta daggæslunnar 

Foreldrum var boðið að nefna annað sem þeir væru ánægðir með við þjónustu dagforeldra. Alls tjáðu 
147 foreldrar sig og það helsta sem þar kom fram var almenn ánægja með dagforeldrana sem slíka, 
þeim hrósað sem manneskjum og að börnunum liði vel hjá viðkomandi dagforeldum. Mikil umhyggja 
gagnvart börnunum og tenging við þau var líka töluvert nefnt sem og skipulag og stjórnun dagforeldra 
á vistuninni og starfinu. Þá var hópur foreldra sem hrósaði dagforeldum fyrir jákvæð samskipti við sig 
sjálf og góða upplýsingagjöf.  

Einnig var foreldrum boðið upp á að nefna það sem þeir vildu sjá betur fara hjá dagforeldrum og nýttu 
119 foreldrar sér það. Hér nefndu flestir foreldrar skort á upplýsingum, ófullnægjandi dagskrá fyrir 
börnin, ónóga útivist og aðstöðuleysi. 

Eftirlit með starfsemi daggæslu 
Um 58% foreldra fannst eftirlit með störfum dagforeldra vera hæfilegt, eins og sjá má mynd 13, en 
það hlutfall hefur hækkað úr 53% frá árinu 2018. 

Mynd 13 
Finnst þér eftirlit með störfum dagforeldra vera of mikið, hæfilegt eða of lítið? 12 13 

 

Líkt og árið 2018 höfðu aðeins 18% foreldra séð eða verið sagt frá niðurstöðum úr eftirlitsheimsókn frá 
skóla- og frístundasviði til dagforeldra. Um 26% foreldra höfðu heyrt af heimsókn daggæsluráðgjafa 
þjónustumiðstöðvar14.  

Um þriðjungur eða 34% foreldra sögðust vita hvert eigi að leita vilji þeir koma á framfæri athugasemd 
vegna þjónustu dagforeldris en langflestir höfðu þó aldrei gert slíkt eða 92%.  

Þeir foreldrar sem einhvern tíma höfðu komið á framfæri athugasemd vegna þjónustu dagforeldris,  
voru spurðir út í hvers vegna þeir hefðu gert athugasemd. Innan við 20 foreldrar svöruðu spurningunni 

                                                           
12 Aðeins tveimur foreldrum finnst eftirlitið of mikið og náði hlutfall þess hóps ekki einu prósenti. 
13 Síðastliðin tvö ár hefur komið fram í könnuninni að ótilkynntar eftirlitsheimsóknir frá skóla- og frístundasviði 
til dagforeldra séu þrjár á ári. Árin áður kom þetta ekki fram og líklega er það þess vegna að mun færri foreldrar 
svöruðu því þá að þeir þekktu eða vissu ekki hve mikið eftirlitið væri. 
14 Þess má geta að vegna fyrstu bylgju Covid-19 tveimur til þremur mánuðum áður en könnunin var lögð fyrir, 
voru heimsóknir eftirlitsaðila og daggæsluráðgjafa til dagforeldra færri en í venjulega árferði. 

og eru athugasemdirnar stundum vegna dagforeldra sem barnið var hjá áður en ekki núverandi. Helst 
var það vegna veikinda- og frídaga dagforeldris eða erfiðra samskipta milli foreldra og dagforeldra. 

Þættir sem foreldrar vildu koma á framfæri 
Í lok könnunarinnar voru foreldrar spurðir hvort þeir vildu koma einhverju á framfæri um daggæslu hjá 
dagforeldri. Margt hefur komið fram áður en 67 svöruðu þessari spurningu.  

Hér nefndu foreldrar helst óvissu með að fá pláss fyrir börn sín hjá dagforeldrum, hvað erfitt sé að 
nálgast upplýsingar um dagforeldra, að eftirlit með dagforeldrum þurfi að vera meira og að 
niðurgreiðsla frá borginni sé of lág sem gerir dagvistun hjá dagforeldrum miklu hærri en vistun í 
leikskóla. En einnig notuðu svarendur hér spurninguna til að hrósa dagforeldrum fyrir störf sín. 

Viðauki 
Tafla 8. Búseta foreldra og staðsetning daggæslu – nánari útlistun. 

Mynd 14 
Ánægja/óánægja foreldra með vistunartíma og staðsetningu 

78%

75%

11%

11%

16%

15%

Staðsetning 2020

Staðsetning 2018

Ánægð(ur) Hvorki né Óánægð(ur)

